
ಪಿತ್ರೋರ್ವಾ ವಿಷಶಸ್ತ್ರಾಗ್ನಿಜ್ವರಚೋರಾದಿಜಂ ಭಯಂ .. 101..

ಕೇಸರೀಯುಗ್ಮಮಂಡೂಕೇ ಮಾತುರ್ಮರಣ್ಮಾದಿಶೇತ್ .

ಸ್ವಮೃತಿಂ ರಾಜಭಿತಿಂ ವಾ ಸನ್ನಿಪಾತಭಯಂ ಭವೇತ್ .. 102..

ಮರ್ಕಟೀಗಮನೇ ಸವ್ಯೇ ಧನಧಾನ್ಯಪಶುಕ್ಷಯಃ .
ಪಿತುರ್ಮರಣಮಾಲಸ್ಯಂ ತತ್ಸಮಾನಾಂ ಚ ವ ಮೃತಿಃ .. 103..
ಸವ್ಯೇ ಸಿಂಹಾವಲೋಕೇ ತು ಪಶುಭೀತಿರ್ಭವೇನ್ನೃಣಾಂ .

ಸುಹೃತ್ಸ್ನೇಹಾದಿನಾಶಶ್ಚ ಸಮಾನಜನಪೀಡನಂ .. 104..

ಪತನಂ ವಾಪಿ ಕೂಪಾದೌ ವಿಷಶಸ್ರ್ತಾಗ್ನಿಜಂ ಭಯಂ .

ವಾಹನಾತ್ ಪತನಂ ವಾಪಿ ಜ್ವರಾರ್ತಿಃ ಸ್ಥಾನನಾಶನಂ .. 105..

ಮಂಡೂಕಗಮನೇ ವಾಮೇ ಸ್ತ್ರೀಸುತಾದಿಪ್ರಪೀಡನಂ .

ಜ್ವರಂ ಚ ಶ್ವಾಪದಾದ್ ಭೀತಿಂ ವದೇದ್ ವಿಜ್ಞಃ ಪದಚ್ಯುತಿಂ .. 106..

ಮರ್ಕಟೀಗಮನೇ ವಾಽಪಿ ಜಲಭೀತಿಂ ಪದಚ್ಯುತಿಂ .

ಪಿತುರ್ನಾಶಂ ನೃಪಕ್ರೋಧಂ ದುರ್ಗಾರಣ್ಯಾಟನಂ ವದೇತ್ .. 107..

ಸಿಂಹಾವಲೋಕನೇ ವಾಮೇ ಪದಭ್ರಂಶಃ ಪಿತುರ್ಮೃತಿಃ .
ತತ್ಸಮಾನಮೃತಿರ್ವಾಽಪಿ ಫಲಮೇವಂ ವಿಚಿಂತಯೇತ್ .. 108..

ಮೀನಾತ್ ತು ವೃಶ್ಚಿಕೇ ಯಾತೇ ಜ್ವರೋ ಭವತಿ ನಿಶ್ಚಿತಃ .
ಕನ್ಯಾತಃ ಕರ್ಕಟೇ ಯಾತೇ ಭ್ರಾತೃಬಂಧುವಿನಾಶನಂ .. 109..

ಸಿಂಹಾತ್ತು ಮಿಥುನೇ ಯಾತೇ ಸ್ತ್ರಿಯಾ ವ್ಯಾಧಿರ್ಭವೇದ್ ಧ್ರುವಂ .

ಕರ್ಕಟಾಚ್ಚ ಹರೌ ಯಾತೇ ವಧೋ ಭವತಿ ದೇಹಿನಾಂ .. 110..

ಪಿತೃಬಂಧುಮೃತಿಂ ವಿದ್ಯಾಚ್ಚಾಪಾನ್ಮೇಷೇ ಗತೇ ಪುನಃ .
ಭಯಂ ಪಾಪಖಗೈರ್ಯುಕ್ತೇ ಶುಭಖೇಟಯುತೇ ಶುಭಂ .. 111..

ಶುಭಂ ವಾಽಪ್ಯಶುಭಂ ವಾಽಪಿ ಕಾಲಚಕ್ರದಶಾಫಲಂ .

ರಾಶಿದಿಕ್ಭಾಗತೋ ವಾಪಿ ಪೂರ್ವಾದಿದಿಗ್ತಭಶ್ಚರಾತ್ .. 112..

ತದ್ದಿಗಾವಭಾಗೇ ವಕ್ತವ್ಯಂ ತದ್ದಶಾಸಮಯೇ ನೃಣಾಂ .

ಯಥೋಪದೇಶಮಾರ್ಗೇಣ ಸರ್ವೇಷಾಂ ದ್ವಿಜಸತ್ತಮ .. 113..

ಕನ್ಯಾತಃ ಕರ್ಕಟೇ ಯಾತೇ ಪೂರ್ವಭಾಗೇ ಮಹತ್ಫಲಂ .

ಉತ್ತರಂ ದೇಶಮಾಶ್ರಿತ್ಯ ಶುಭಾ ಯಾತ್ರಾ ಭವಿಷ್ಯತಿ .. 114..

ಸಿಂಹಾತ್ತು ಮಿಥುನೇ ಯಾತೇ ಪೂರ್ವಭಾಗಂ ವಿವರ್ಜಯೇತ್ .

ಕಾರ್ಯಾಂತೇಽಪಿ ಚ ನೈರೃತ್ಯಾಂ ಸುಖಂಯಾತ್ರಾ ಭವಿಷ್ಯತಿ .. 115..

ಕರ್ಕಟಾತ್ ಸಿಂಹಭೇಯಾತೇ ಕಾರ್ಯಹಾನಿಶ್ಚ ದಕ್ಷಿಣೇ .
ದಕ್ಷಿಣಾಂ ದಿಶಮಾಶ್ರಿತ್ಯ ಪ್ರತ್ಯಗಾಗಮನಂ ಭವೇತ್ .. 116..

ಮೀನಾತ್ತು ವೃಶ್ಚಿಕೇ ಯಾತೇ ಉದಗ್ ಗಚ್ಛತಿ ಸಂಕಟಂ .

ಚಾಪಾಚ್ಚ ಮಕರೇ ಯಾತೇ ಸಂಕಟಂ ಜಾಯತೇ ಧ್ರುವಂ .. 117..

ಚಾಪಾನ್ಮೇಷೇ ತು ಯಾತ್ರಾಯಾಂ ವ್ಯಾಧಿರ್ಬಂಧೋ ಮೃತಿರ್ಭವೇತ್ .

ವೃಶ್ಚಿಕೇ ತು ಸುಖಂ ಸಂಪತ್ ಸ್ತ್ರೀಪ್ರಾಪ್ತಿಶ್ಚ ದ್ವಿಜೋತ್ತಮ .. 118..

ಸಿಂಹಾಚ್ಚ ಕರ್ಕಟೇ ಯಾತೇ ಪಸ್ಚಿಮಾಂ ವರ್ಜಯೇದ್ದಿಶಂ .

ಶುಭಯೋಗೇ ಶುಭಂ ಬ್ರೂಯಾದಶುಭೇ ತ್ವಶುಭಂ ಫಲಂ .. 119..

ಶೂರಶ್ಚೌರಶ್ಚ ಮೇಷಾಂಶೇ ಲಕ್ಷ್ಮೀವಾಂಶ್ಚ ವೃಷಾಂಶಕೇ .
ಮಿಥುನಾಂಶೇ ಭವೇಜ್ಜ್ಞಾನೀ ಕರ್ಕಾಂಶೇ ನೃಪತಿರ್ಭವೇತ್ .. 120..

ಸಿಂಹಾಂಶೇ ರಾಜಮಾನ್ಯಶ್ಚ ಕನ್ಯಾಂಶೇ ಪಂಡಿತೋ ಭವೇತ್ .

ತುಲಾಂಶೇ ರಾಜಮಂತ್ರೀ ಸ್ಯಾದ್ ವೃಶ್ಚಿಕಾಂಶೇ ಚ ನಿರ್ಧನಃ .. 121..
ಚಾಪಾಂಶೇ ಜ್ಞಾನಸಂಪನ್ನೋ ಮರಕಾಂಶೇ ಚ ಪಾಪಕೃತ್ .

ಕುಂಭಾಂಶೇ ಚ ವಣಿಕ್ಕರ್ಮಾ ಮೀನಾಂಶೇ ಧನಧಾನ್ಯವಾನ್ .. 122..

ದೇಹೋ ಜೀವೋಽಥವಾ ಯುಕ್ತೋ ರವಿಭೌಮಾರ್ಕಿರಾಹುಭಿಃ .
ಏಕೈಕಯೋಗೇ ಮೃತ್ಯುಃ ಸ್ಯಾದ್ ಬಹುಯೋಗೇ ತು ಕಾ ಕಥಾ .. 123..

ಕ್ರೂರೈರ್ಯುಕ್ತೇ ತನೌ ರೋಗಂ ಜೀವೇ ಯುಕ್ತೇ ಮಹದ್ ಭಯಂ .

ಆಧೀ ರೋಗೋ ಭವೇದ್ ದ್ವಾಭ್ಯಾಂಅಪಮೃತ್ಯುಸ್ರ್ತಿಭಿರ್ಭವೇತ್ .. 124..

8 sanskritdocuments.org



ಬೃಹತ್ಪಾರಾಶರಹೋರಾಶಾಸ್ತ್ರಂ 46-50

ಚತುರ್ಭಿರ್ಮೃತಿಮಾಪನ್ನೋ ದೇಹೇ ಜೀವೇಽಶುಭೈರ್ಯುತೇ .
ಯುಗಪದ್ದೇಹಜೀವೌ ಚ ಕ್ರೂರಗ್ರಹಯುತೌ ತದಾ .. 125..

ರಾಜಚೋರಾದಿಭೀತಿಶ್ಚ ಮೃತಿಶ್ಚಾಪಿ ನ ಸಂಶಯಃ .
ವಹ್ನಿವಾಧಾ ರವೌ ಜ್ಞೇಯಾ ಕ್ಷೀಣೇಂದೌ ಚ ಜಲಾದ್ ಭಯಂ .. 126..

ಕುಜೇ ಶಸ್ತ್ರಕೃತಾ ಪೀಡಾ ವಾಯುವಾಧಾ ಬುಧೇ ಭವೇತ್ .

ಗುಲ್ಮವಾಧಾ ಶನೌ ಜ್ಞೇಯಾ ರಾಹೌ ಕೇತೌ ವಿಷಾದ್ ಭಯಂ .. 127..

ದೇಹಜೀವಗೃಹೇ ಯಾತೋ ಬುಧೋ ಜೀವೋಽಥವಾ ಭೃಗುಃ .
ಸುಖಸ್ಮ್ಪತ್ಕರಾಃ ಸರ್ವೇ ರೋಗಶೋಕವಿನಾಶನಾಃ .. 128..
ಮಿಶ್ರಗೃಹೈಶ್ಚ ಸಂಯುಕ್ತೇ ಮಿಶ್ರಂ ಫಲಮವಾಪ್ನುಯಾತ್ .

ಪಾಪಕ್ಷೇತ್ರದಶಾಕಾಲೇ ದೇಹಜೀವೌ ತು ದುಃಖಿತೌ .

ಶುಭಕ್ಷೇತ್ರದಶಾಕಾಲೇ ಶುಭಂ ಭವತಿ ನಿಶ್ಚಿತಂ .. 129..

ಶುಭಯುಕ್ತಾಶುಭಕ್ಷೇತ್ರದಶಾ ಮಿಶ್ರಫಲಾ ಸ್ಮೃತಾ .

ಕ್ರೂರಯುಕ್ತಶುಭಕ್ಷೇತ್ರದಶಾ ಮಿಶ್ರಫಲಾ ತಥಾ .. 130..

ಜನಾನಾಂ ಜನ್ಮಕಾಲೇ ತುಯೋ ರಾಶಿಸ್ತನುಭಾವಗಃ .
ತಸ್ಯ ಚಕ್ರದಶಾಕಾಲೇ ದೇಹಾರೋಗ್ಯಂ ಸುಖಂ ಮಹತ್ .. 131..

ಶುಭೇ ಪೂರ್ಣಸುಖಂ ಪಾಪೇ ದೇಹೇ ರೋಗಾದಿಸಂಭವಃ .
ಸ್ವೋಚ್ಚಾದಿಗತಖೇಟಾಢ್ಯೇ ರಾಜ್ಯಮಾನಧನಾಪ್ತಯಃ .. 132..
ಧನಭಾವೇ ಚಯೋ ರಾಶಿಸ್ತಸ್ಯ ಚಕ್ರದಶಾ ಯದಾ .

ತದಾ ಸುಭೋಜನಂ ಪುತ್ರಸ್ತ್ರಿಸುಖಂ ಚ ಧನಾಪ್ತಯಃ .. 133..
ವಿದ್ಯಾಪ್ತಿರ್ವಾಕ್ಪಟುತ್ವಂ ಚ ಸುಗೋಷ್ಠ್ಯಾ ಕಾಲಯಾಪನಂ .

ಶುಭರ್ಕ್ಷೇ ಫಲಮೇವಂ ಸ್ಯಾತ್ ಪಾಪಭೇ ಫಲಮನ್ಯಥಾ .. 134..

ತೃತೀಯಭಾವರಾಶೇಸ್ತು ಕಾಲಚಕ್ರದಶಾ ಯದಾ .

ತದಾ ಭ್ರಾತೃಸುಖಂ ಶೌರ್ಯಂ ಧೈರ್ಯಂ ಚಾಪಿ ಮಹತ್ಸುಖಂ .. 135..

ಸ್ವರ್ಣಾಭರಣವಸ್ತ್ರಾಪ್ತಿಃ ಸಮ್ಮಾನಂ ರಾಜಸಂಸದಿ .

ಶುಭರ್ಕ್ಷೇ ಫಲಮೇವಂ ಸ್ಯಾತ್ ಪಾಪರ್ಕ್ಷೇ ಫಲಮನ್ಯಥಾ .. 136..

ಸುಖಭಾವಗತರ್ಕ್ಷಸ್ಯ ಕಾಲಚಕ್ರದಶಾ ಯದಾ .

ತದಾ ಬಂಧುಸುಖಂ ಭೂಮಿಗೃಹರಾಜ್ಯಸುಖಾಪ್ತಯಃ .. 137..
ಆರೋಗ್ಯಮರ್ಥಲಾಭಶ್ಚ ವಸ್ತ್ರವಾಹನಜಂ ಸುಖಂ .

ಶುಭರ್ಕ್ಷೇ ಶೋಭನಂ ಜ್ಞೇಯಂ ಪಾಪಭೇ ಫಲಮನ್ಯಥಾ .. 138..

ಸುತಭಾವಗತರ್ಕ್ಷಸ್ಯ ಕಾಲಚಕ್ರದಶಾ ಯದಾ .

ಸುತಸ್ತ್ರೀರಾಜ್ಯಸೌಖ್ಯಾಪ್ತಿರಾರೋಗ್ಯಂ ಮಿತ್ರಸಂಗಮಃ .. 139..
ವಿದ್ಯಾಬುದ್ಧಿಯಶೋಲಾಭೋ ಧೈರ್ಯಂ ಚ ವಿಕ್ರಮೋದಯಃ .

ಶುಭರಾಶೌ ಶುಭಂ ಪೂರ್ಣಂ ಪಾಪರ್ಕ್ಷೇ ಫಲಮನ್ಯಥಾ .. 140..

ರಿಪುಭಾವಗತರ್ಕ್ಷಸ್ಯ ಕಾಲಚಕ್ರದಶಾ ಯದಾ .

ತದಾ ಚೋರಾದಿಭೂಪಾಗ್ನಿವಿಷಶಸ್ತ್ರಭಯಂಮಹತ್ .. 141..

ಪ್ರಮೇಹಗುಲ್ಮಪಂಡ್ವಾದಿರೋಗಾಣಾಮಪಿ ಸಂಭವಃ .
ಪಾಪರ್ಕ್ಷೇ ಫಲಮೇವಂ ಸ್ಯಾತ್ ಶುಭರ್ಕ್ಷೇ ಮಿಶ್ರಮಾದಿಶೇತ್ .. 142..

ಜಾಯಾಭಾವಗತರ್ಕ್ಷಸ್ಯ ಕಾಲಚಕ್ರದಶಾ ಯದಾ .

ತದಾ ಪಾಣಿಗ್ರಹಃ ಪತ್ನೀಪುತ್ರಲಾಭಾದಿಕಂ ಸುಖಂ .. 143..

ಕೃಷಿಯೋಧನವಸ್ತ್ರಾಪ್ತಿರ್ನೃಪಪೂಜಾ ಮಹದ್ಯಶಃ .
ಶುಭರಾಶೌ ಫಲಂ ಪೂರ್ಣಂ ಪಾಪರಾಶೌ ಚ ತದ್ದಲಂ .. 144..

ಮೃತ್ಯುಭಾವಸ್ಥಿತರ್ಕ್ಷಸ್ಯ ಕಾಲಚಕ್ರದಶಾ ತದಾ .

ಸ್ಥಾನನಾಶಂ ಮಹದ್ ದುಃಖಂ ಬಂಧುನಾಶಂ ಧನಕ್ಷಯಂ .. 145..

ದಾರಿದ್ರ್ಯಮನ್ನವಿದ್ವೋಪಮರಿಭೀತಿಂ ಚ ನಿರ್ದಿಶೇತ್ .

ಪಾಪರಾಶೌ ಫಲಂ ಪೂರ್ಣಂ ಶುಭರಾಶೌ ಚ ತದ್ದಲಂ .. 146..

ಧರ್ಮಭಾವಗತರ್ಕ್ಷಸ್ಯ ಕಾಲಚಕ್ರದಶಾ ಯದಾ .

ತದಾ ಪುತ್ರಕಲತ್ರಾರ್ಥಕೃಷಿಗೇಹಸುಖಂ ವದೇತ್ .. 147..

ಸತ್ಕರ್ಮಧರ್ಮಸಂಸಿದ್ಧಿಂ ಮಹಜ್ಜನಪರಿಗ್ರಹಂ .

ಶುಭರಾಶೌ ಶುಭಂ ಪೂರ್ಣಂ ಪಾಪರಾಶೌ ಚ ತದ್ದಲಂ .. 148..

ಕರ್ಮಭಾವಗತರ್ಕ್ಷಸ್ಯ ಕಾಲಚಕ್ರದಶಾ ಯದಾ .

ರಾಜ್ಯಾಪ್ತಿರ್ಭೂಪಸಮ್ಮಾನಂ ಪುತ್ರದಾರಾದಿಜಂ ಸುಖಂ .. 149..

ಸತ್ಕರ್ಮಫಲಮೈಶ್ವರ್ಯಂ ಸದ್ಗೋಷ್ಠ್ಯಾ ಕಾಲಯಾಪನಂ .

ಶುಭರಾಶೌ ಫಲಂ ಪೂರ್ಣಂ ಪಾಪರಾಶೌ ಚ ಮಿಶ್ರಿತಂ .. 150..

ಲಾಭಭಾವಸ್ಥಿತರ್ಕ್ಷಸ್ಯ ಕಾಲಚಕ್ರದಶಾ ಯದಾ .

ಪುತ್ರಸ್ತ್ರೀಬಂಧುಸೌಖ್ಯಾಪ್ತಿರ್ಭೂಪಪ್ರೀತಿರ್ಮಹತ್ಸುಖಂ .. 151..

ಧನವಸ್ತ್ರಾಪ್ತಿರಾರೋಗ್ಯಂ ಸತಾಂ ಸಂಗಶ್ಚ ಜಾಯತೇ .
ಶುಭರಾಶೌ ಫಲಂ ಪೂರ್ಣಂ ಪಾಪರಾಶೌ ಚ ಖಂಡಿತಂ .. 152..

ವ್ಯಯಭಾವಗತರ್ಕ್ಷಸ್ಯ ಕಾಲಚಕ್ರದಶಾ ತದಾ .

ಉದ್ಯೋಗಭಂಗಮಾಲಸ್ಯಂ ದೇಹಪೀಡಾಂ ಪದಚ್ಯುತಿಂ .. 153..

ದಾರಿದ್ಯಂ ಕರ್ಮವೈಫಲ್ಯಂ ತಥಾ ವ್ಯರ್ಥವ್ಯಯಂ ವದೇತ್ .

ಪಾಪರಾಶೌ ಫಲಂ ತ್ವೇವಂ ಶುಭರಾಶೌ ಚ ತದ್ದಲಂ .. 154..

ಲಗ್ನಾದಿವ್ಯಯಪರ್ಯಂತಂ ಭಾನಾಂ ಚರದಶಾಂ ಬ್ರುವೇ .
ತಸ್ಮಾತ್ ತದೀಶಪರ್ಯಂತಂ ಸಂಖ್ಯಾಮತ್ರ ದಶಾಂ ವಿದುಃ .. 155..
ಮೇಷಾದಿತ್ರಿತ್ರಿಭೈರ್ಜ್ಞೇಯಂ ಪದಮೋಜಪದೇ ಕ್ರಮಾತ್ .

ದಶಾಬ್ದಾನಯನೇ ಕಾರ್ಯಾ ಗಣನಾ ವ್ಯುತ್ಕ್ರಮಾತ್ ಸಮೇ .. 156..
ವೃಶ್ಚಿಕಾಧಿಪತೀ ದ್ವೌ ಚ ಕೇತುಭೌಮೌ ಸ್ಮೃತೌ ದ್ವಿಜ .

ಶನಿರಾಹು ಚ ಕುಂಭಸ್ಯ ಸ್ವಾಮಿನೌ ಪರಿಕೀರ್ತಿತೋ .. 157..
ದ್ವಿನಾಥಕ್ಷೇತ್ರಯೋರತ್ರ ಕ್ರಿಯತೇ ನಿರ್ಣಯೋಽಧುನಾ .

ದ್ವಾವೇವಾಧಿಪತೀ ವಿಪ್ರ ಯುಕ್ತೌ ಸ್ವರ್ಕ್ಷೇ ಸ್ಥಿತೌ ಯದಿ .. 158..

ವರ್ಷ ದ್ವಾದಶಕಂ ತತ್ರ ನ ಚೇದೇಕಾದಿ ಚಿಂತಯೇತ್ .

ಏಕಃ ಸ್ವಕ್ಷೇತ್ರಯೋಽನ್ಯಸ್ತು ಪರತ್ರ ಯದಿ ಸಂಸ್ಥಿತಃ .. 159..
ತದಾಽನ್ಯತ್ರ ಸ್ಥಿತಂ ನಾಥಂ ಪರಿಗೃಹ್ಯ ದಶಾಂ ನಯೇತ್ .

ದ್ವಾವಪ್ಯನ್ಯರ್ಕ್ಷಗೌ ತೌ ಚೇತ್ ತಮೋರ್ಮಧ್ಯೇ ಚಯೋ ಬಲೀ .. 160..
ತತ ಏವ ದಶಾ ಗ್ರಾಹ್ಯಾ ಕ್ರಮಾದ್ ವೋತ್ಕ್ರಮತೋ ದ್ವಿಜಃ .
ಬಲಸ್ಯಾಽತ್ರ ವಿಚಾರೇ ಸ್ಯಾದಗ್ರಹಾತ್ ಸಗ್ರಹೋ ಬಲೀ .. 161..
ದ್ವಾವೇವ ಸಗ್ರಹೌ ತೌ ಚೇತ್ ಬಲೀ ತತ್ರಾಧಿಕಗ್ರಹಃ .
ಗ್ರಹಯೋಗಸಮಾನತ್ವೇ ಜ್ಞೇಯಂ ರಾಶಿಬಲಾದ್ ಬಲಂ .. 162..

ಜ್ಞೇಯಾಶ್ಚರಸ್ಥಿರದ್ವಂದ್ವಾಃ ಕ್ರಮತೋ ಬಲಶಾಲಿನಃ .
ರಾಶಿಸತ್ತ್ವಸಮಾನತ್ವೇ ಬಹುವರ್ಷೋ ಬಲೀ ಭವೇದ್ .. 163..

ಏಕಃ ಸ್ವೋಚ್ಚಗತಶ್ಚಾಽನ್ಯಃ ಪರತ್ರ ಯದಿ ಸಂಸ್ಥಿತಃ .
ಗೃಹ್ಣೀಯಾದುಚ್ಚಖೇಟಸ್ಥಂ ರಾಶಿಮನ್ಯಂ ವಿಹಾಯ ವೈ .. 164..
ಉಚ್ಚಖೇಟಸ್ಯ ಸದ್ಭಾವೇ ವರ್ಷಮೇಕಂ ಚ ನಿಕ್ಷಿಪೇತ್ .

ತಥೈವ ನೀಚಖೇಟಸ್ಯ ವರ್ಷಮೇಕಂ ವಿಶೋಧಯೇತ್ .. 165..

ಏವಂ ಸರ್ವಂ ಸಮಾಲೋಚ್ಯ ಜಾತಕಸ್ಯ ಫಲಂ ವದೇತ್ .. 166..

ಕ್ರಮಾದುತ್ಕ್ರಮತೋ ವಾಽಪಿ ಧರ್ಮಭಾವಪದಕ್ರಮಾತ್ .

ಲಗ್ನರಾಶಿಂ ಸಮಾರಭ್ಯ ವಿಜ್ಞಶ್ಚರದಶಾಂ ನಯೇತ್ .. 167..

ಅಥಾಽಹಂ ಸಂಪ್ರವಕ್ಷ್ಯಾಮಿ ಸ್ಥಿರಸಂಜ್ಞಾಂ ದಶಾಂ ದ್ವಿಜ .

ಚರೇ ಸಪ್ತ ಸ್ಥಿರೇ ಚಾಽಷ್ಟೌ ದ್ವಂದ್ವೇ ನವ ಸಮಾಃ ಸ್ಮೃತಾಃ .. 168..
ಸ್ಥಿರತ್ವಾಚ್ಚ ದಶಾಬ್ದಾನಾಂ ಸ್ಥಿರಾಖ್ಯೇತಿ ನಿಗದ್ಯತೇ .
ಬ್ರಹ್ಮಖೇಟಾಶ್ರಿತರ್ಕ್ಷಾದಿರ್ದಶೇಯಂ ಪರಿವರ್ತತೇ .. 169..
ಯೋಽಸೌ ಬ್ರಹ್ಮಗ್ರಹಃ ಪ್ರೋಕ್ತಃ ಕಥಂ ಸ ಜ್ಞಾಯತೇ ಮುನೇ .
ಇತಿ ಸ್ಪಷ್ಟತರಂ ಬ್ರೂಹಿ ಕೃಪಾಽಸ್ತಿ ಯದಿ ತೇ ಮಯಿ .. 170..

ಷಷ್ಠಾಷ್ಟವ್ಯಯನಾಥೇಷುಯೋ ಬಲೀ ವಿಷಮರ್ಕ್ಷಗಃ .
ಪೃಷ್ಠಸ್ಥಿತೋ ಭವೇದ್ ಬ್ರಹ್ಮಾಂ ಬಲಿನೋ ಲಗ್ನಜಾಯಯೋಃ .. 171..
ಕಾರಕಾದಷ್ಟಮೇಶೋ ವಾ ಬ್ರಹ್ಮಾಽಪ್ಯಷ್ಟಭಾವಗಃ .

ಶನೌ ಪಾತೇ ಚ ಬ್ರಹ್ಮತ್ತ್ವೇ ಬ್ರಹ್ಮಾ ತತ್ಷಷ್ಠಖೇಚರಃ .. 172..
ಬಹವೋ ಲಕ್ಷಣಕ್ರಾಂತಾ ಜ್ಞೇಯಸ್ತೇಷ್ವಧಿಕಾಂಶಕಃ .
ಅಂಶಸಾಮ್ಯೇ ಬಲಾಧಿಕ್ಯಾದ್ ವಿಜ್ಞೇಯೋ ಬ್ರಹ್ಮಖೇಚರಃ .. 173..
ಯೋಗಾರ್ಧೇ ಚ ದಶಾಮಾನಂ ದ್ವಯೋರ್ಯೋಗಾರ್ಧಸಮ್ಮಿತಂ .

ಲಗ್ನಸಪ್ತಮಪ್ರಾಣ್ಯಾದಿರ್ದಶೇಯಂ ಚ ಪ್ರವರ್ತತೇ .. 174..
ಲಗ್ನಸಪ್ತಮಯೋರ್ಮಧ್ಯೇಯೋ ರಾಶಿರ್ಬಲವಾನ್ ಭವೇತ್ .

ತತಃ ಕೇಂದ್ರಾದಿಸಂಸ್ಥಾನಾಂ ರಾಶೀನಾಂಚ ಬಲಕ್ರಮಾತ್ .. 175..

ಕಾರಕಾದಪಿ ರಾಶೀನಾಂ ಖೇಟಾನಾಂ ಚೈವಮೇವ ಹಿ .

ದಶಾಬ್ದಾಶ್ಚರವಜ್ಜ್ಞೇಯಾಃ ಖೇಟಾನಾಂ ಚ ಸ್ವಭಾವಧಿ .. 176..

ದ್ವಿರಾಶ್ಯಧಿಪಕ್ಷೇಟಸ್ಯ ಗಣ್ಯೇದುಭಯಾವಧಿ .

ಉಭಯೋರ್ಧಿಕ ಸಂಖ್ಯಾ ಕಾರಕಸ್ಯ ದಶಾ ಸಮಾಃ .. 177..
ಆತ್ಮಕಾರಕಮಾರಭ್ಯ ಕಾರಕಾಖ್ಯದಶಾ ಕ್ರಮಾತ್ .

ಲಗ್ನಾತ್ ಕಾರಕಪರ್ಯಂತಂ ಸಂಖ್ಯಾಮತ್ರ ದಶಾಂ ವಿದುಃ .. 178..
ಮಂಡೂಕಾಪರಪರ್ಯಾಯಾ ತ್ರಿಕೂಟಾಖ್ಯದಶಾ ದ್ವಿಜ .

ಲಗ್ನಸಪ್ತಮಯೋರ್ಮಧ್ಯೇಯೋ ರಾಶಿರ್ಬಲವಾನ್ ಭವೇತ್ .. 179..

ತತಃ ಕ್ರಮೇಣೌಜರಾಶೌ ಸಮೇ ನೇಯಾ ತಥೋಽತ್ಕ್ರಮಾತ್ .

ತ್ರಿಕೂಟಾನಾಂ ಚ ವಿಜ್ಞೇಯಾಃ ಸ್ಥಿರವಚ್ಚ ದಶಾ ಸಮಾಃ .. 180..
ನಿರ್ಯಾಣಸ್ಯ ವಿಚಾರಾರ್ಥಂ ಕೈಶ್ಚಿಛೂಲದಶಾ ಸ್ಮೃತಾ .

ಲಗ್ನಸಪ್ತಮತೋ ಮೃತ್ಯುಭಯೋರ್ಯೋ ಬಲವಾನ್ ಭವೇತ್ .. 181..

ತದಾದಿರ್ವಿಷಮೇ ವಿಪ್ರ ಕ್ರಮಾದುತ್ಕ್ರಮತಃ ಸಮೇ .
ದಶಾಬ್ದಾಃ ಸ್ಥಿರವತ್ತತ್ರ ಬಲಿಮಾರಕಭೇ ಮೃತಿಃ .. 182..
ಜನ್ಮಲಗ್ನತ್ರಿಕೋಣೇಷುಯೋ ರಾಶಿರ್ಬಲವಾನ್ ಭವೇತ್ .

ತಮಾರ್ಭ್ಯ ನಯೇದ್ ಧೀಮಾನ್ ಚರಿಪರ್ಯಾಯವದ್ ದಶಾಂ .. 183..

ಕ್ರಮಾದುತ್ಕ್ರಮತೋ ಗ್ರಾಹ್ಯಂ ತ್ರಿಕೋಣಂ ವಿಷಮೇ ಸಮೇ .
ತ್ರಿಕೋಣಾಖ್ಯದಶಾ ಪ್ರೋಕ್ತಾ ಸಮಾ ನಾಥಾವಸಾನಕಾಃ .. 184..
ಲಗ್ನಾದ್ ಧರ್ಮಸ್ಯ ತದ್ದೃಷ್ಟರಾಶೀನಾಂ ಚ ದಶಾಸ್ತತಃ .
ದಶಮಸ್ಯ ಚ ತದ್ದೃಷ್ಟರಾಶೀನಾಂ ಚ ನಯೇತ್ ಪುನಃ .. 185..
ಏಕಾದಶಸ್ಯ ತದ್ದೃಷ್ಟರಾಶೀನಾಂ ಸ್ಥಿರವತ್ ಸಮಾಃ .
ಪ್ರವೃತ್ತಾ ದೃಗ್ ವಶಾದ್ಯಸ್ಮಾದ್ ದೃಗ್ದಶೇಯಂ ತತಃ ಸ್ಮೃತಾ .. 186..

ಚರೇ ವ್ಯುತ್ಕ್ರಮತೋ ಗ್ರಾಹ್ಯಾ ದೃಗ್ಯೋಗ್ಯಾಃ ಸ್ಥಿರಭೇ ಕ್ರಮಾತ್ .

ವಿಷಮೇ ಕ್ರಮತೋ ದ್ವಂದ್ವೇ ರಾಶಯೋ ವ್ಯುತ್ಕ್ರಮಾತ್ ಸಮೇ .. 187..

ಋಕ್ಷೇ ಲಗ್ನಾದಿರಾಶೀನಾಂ ದಶಾ ರಾಶಿದಶಾ ಸ್ಮೃತಾ .

ಭಯಾತಂ ರವಿಭಿರ್ನಿಘ್ನಂ ಭಭೋಗವಿಹೃತಂ ಫಲಂ .. 188..

ರಾಶ್ಯಾದ್ಯಂ ಲಗ್ನರಾಶ್ಯಾದೌಯೋಜ್ಯಂ ದ್ವಾದಶಶೇಷಿತಂ .

ತದಾರಭ್ಯ ಕ್ರಮಾದೋಜೇ ದಶಾ ಜ್ಞೇಯೋತ್ಕ್ರಮಾತ್ ಸಮೇ .. 189..
ದಶಾಬ್ದಾ ಭುಕ್ತಭಾಗಘ್ನಾ ತ್ರಿಂಶತಾ ವಿಹೃತಾಹ್ ಫಲಂ .

ಭುಕ್ತಂ ವರ್ಷಾದಿಕಂ ಜ್ಞೇಯಂ ಭೋಗ್ಯಂ ಮಾನಾದ್ ವಿಶೋಧಿತಂ .. 190..

ಅಕಾರಾದೀನ್ ಸ್ವರಾನ್ ಪಂಚ ಪ್ರಥಮಂ ವಿನ್ಯಸೇತ್ ಕ್ರಮಾತ್ .

ಕಾದಿಹಾಂತಾಂಲ್ಲಿಖೇದ್ ವರ್ಣಾನ್ ಸ್ವರಾಧೋ ಙಞಣೋಜ್ಝಿತಾನ್ .. 191..

ತಿರ್ಯಕ್ ಪಂಕ್ತಿಕ್ರಮೇಣೈವ ಪಂಚಪಂಚವಿಭಾಗತಃ .
ನ ಪ್ರೋಕ್ತಾ ಙಞಣಾ ವರ್ಣಾ ನಾಮಾದೌ ಸಂತಿ ತೇ ನಹಿ .. 192..

ಚೇದ್ ಭವಂತಿ ತದಾ ಜ್ಞೇಯಾ ಗಜಡಾಸ್ತೇ ಯಥಾಕ್ರಮಾತ್ .

ಯತ್ರ ಸ್ವರೇ ಸ್ವನಾಮಾದ್ಯವರ್ಣಃ ಸ್ಯಾತ್ ತತ್ಸ್ವರಾದಯಃ .. 193..
ಕ್ರಮಾತ್ ಪಂಚ ದಶಾಧೀಶಾಃ ದ್ವಾದಶದ್ವಾದಶಾಬ್ದಕಾಃ .
ಸ್ವರಾಣಾಂ ಚ ಕ್ರಮಾಜ್ಜ್ಞೇಯಾಃ ದಶಾಸ್ವಂತರ್ದಶಾದಯಃ .. 194..
ಪೂರ್ವಮೇವ ಮಯಾ ಪ್ರೋಕ್ತಾ ವರ್ಣದಾಖ್ಯಾ ದಶಾ ದ್ವಿಜ .

ಇದಾನೀಂ ಶಂಭುನಾ ಪ್ರೋಕ್ತಾ ಕಥ್ಯತೇಯೋಗಿನೀ ದಶಾ .. 195..

ಮಂಗಲಾ ಪಿಂಗಲಾ ಧನ್ಯಾ ಭ್ರಾಮರೀ ಭದ್ರಿಕಾ ತಥಾ .

ಉಲ್ಕಾ ಸಿದ್ಧಾ ಸಂಕಟಾ ಚಯೋಗಿನ್ಯೋಽಷ್ಟೌ ಪ್ರಕೀರ್ತಿತಾಃ .. 196..
ಮಂಗಲಾತೋಽಭವಚ್ಚಂದ್ರಃ ಪಿಂಗಲಾತೋ ದಿವಾಕರಃ .
ಧನ್ಯಾತೋ ದೇವಪೂಜ್ಯೋಽಭೂದ್ ಭ್ರಾಮರೀತೋಽಭವತ್ ಕುಜಃ .. 197..
ಭರ್ದಿಕಾತೋ ಬುಧೋ ಜಾತಸ್ತಥೋಲ್ಕಾತಃ ಶನೈಶ್ಚರಃ .
ಸಿದ್ಧಾತೋ ಭಾರ್ಗವಿ ಜಾತಃ ಸಂಕಟಾತಸ್ತಮೋಽಭವದ್ .. 198..

ಜನ್ಮರ್ಕ್ಷ ಚ ತ್ರಿಭಿರ್ಯುಕ್ತಂ ವಸುಭಿರ್ಭಾಗಮಾಹರೇತ್ .

ಏಕಾದಿಶೇಷೇ ವಿಜ್ಞೇಯಾಯೋಗಿನ್ಯೋಃ ಮಂಗಲಾದಿಕಾಃ .. 199..
ಏಕಾದ್ಯೇಕೋತ್ತರಾ ಜ್ಞೇಯಾಃ ಕ್ರಮಾದಾಸಾಂ ದಶಾಸಮಾಃ .
ನಕ್ಷತ್ರಯಾತಭೋಗಾಭ್ಯಾಂ ಭುಕ್ತಂ ಭೋಗ್ಯಂ ಚ ಸಾಧಯೇತ್ .. 200..

ಯೇಷಾಂಯದಾಯುಃ ಸಂಪ್ರೋಕ್ತಂ ಪೈಂಡಮಾಂಶಂ ನಿಸರ್ಗಜಂ .

ತಕ್ಷತ್ ತೇಷಾಂ ದಶಾ ಜ್ಞೇಯಾ ಪೈಂಡೀ ಚಾಂಶೀ ನಿಸರ್ಗಜಾ .. 201..

ಬಲೀ ಲಗ್ನಾರ್ಕಚಂದ್ರಾಣಾಂ ಯತ್ತಸ್ಯ ಪ್ರಥಮಾ ದಶಾ .

ತತ್ಕೇಂದ್ರಾದಿಗತಾನಾಂ ಚ ಜ್ಞೇಯಾ ಬಲವಶಾತ್ತತಃ .. 202..
ಅಷ್ಟವರ್ಗಬಲೇನೈಷಾಂ ಫಲಾನಿ ಪರಿಚಿಂತಯೇತ್ .

ಅಷ್ಟವರ್ಗದಶಾಶ್ಚೈತಾಃ ಕಥಿತಾಃ ಪೂರ್ವಸೂರಿಭಿಃ .. 203..

ಪರಾಯುರ್ದ್ವಾದಶೋ ಭಾಗಸ್ತಸ್ಯ ಸಂಧ್ಯಾ ಪ್ರಕೀರ್ತಿತಾ .

ರಾಜ್ಯಲಾಭಂ ಮಹಾಪೌರುಷಂ ರಾಜಸನ್ಮಾನಕೀರ್ತನಂ .

ಗಜವಾಜಿಸಮಾಯುಕ್ತಂ ದೇವಬ್ರಾಹ್ಮಣಪೂಜನಂ .. 46..

ದಾರಪುತ್ರಾದಿಸೌಖ್ಯಂ ಚ ವಾಹನಾಂಬರಲಾಭಜಂ .

ಯಜ್ಞಾದಿಕರ್ಮಸಿದ್ಧಿಃ ಸ್ಯಾದ್ವೇದಾಂತಶ್ರವಣಾದಿಕಂ .. 47..

ಮಹಾರಾಜಪ್ರಸಾದೇನಾಽಭೀಷ್ಟಸಿದ್ಧಿಃ ಸುಖಾವಹಾ .

ಆಂದೋಲಿಕಾದಿಲಾಭಶ್ಚ ಕಲ್ಯಾಣಂ ಚ ಮಹತ್ಸುಖಂ .. 48..

ಪುತ್ರದಾರಾದಿಲಾಭಶ್ಚ ಅನ್ನದಾನಂ ಮಹತ್ಪ್ರಿಯಂ .

ನೀಚಾಸ್ತಪಾಪಸಂಯುಕ್ತೇ ಜೀವೈ ರಿಷ್ಫಾಷ್ಟಸಂಯುತೇ .. 49..
ಸ್ಥಾನಭ್ರಂಶಂ ಮನಸ್ತಾಪಂ ಪುತ್ರಪೀಡಾಮಹದ್ಭಯಂ .

ಪಶ್ವಾದಿಧನಹಾನಿಶ್ಚ ತೀರ್ಥಯಾತ್ರಾದಿಕಂ ಲಭೇತ್ .. 50..

ಆದೌ ಕಷ್ಟಫಲಂ ಚೈವ ಚತುಷ್ಪಾಜ್ಜೀವಲಾಭಕೃತ್ .

ಮಧ್ಯಾಂತೇ ಸುಖಮಾಪ್ನೋತಿ ರಾಜಸಮ್ಮಾನವೈಭವಂ .. 51..

ಅಥ ಸರ್ವೇಷು ಖೇಟೇಷುಯೋಽತಿಹೀನಃ ಪ್ರಕೀರ್ತಿತಃ .
ತಸ್ಯ ಭಾಸ್ಕರಪುತ್ರಸ್ಯ ಕಥಯಾಮಿ ದಶಾಫಲಂ .. 52..

ಸ್ವೋಚ್ಚೇ ಸ್ವಕ್ಷೇತ್ರಗೇ ಮಂದೇ ಮಿತ್ರಕ್ಷೇತ್ರೇಽಥ ವಾ ಯದಿ .

ಮೂಲತ್ರಿಕೋಣೇ ಭಾಗ್ಯೇ ವಾ ತುಂಗಾಂಶೇ ಸ್ವಾಂಶಗೇಽಪಿ ವಾ .. 53..

ಮಹಾರಾಜಪ್ರಸಾದೇನ ಗಜವಾಹನಭೂಷಣಂ .

ಪಿತೃಮಾತೃವಿಯೋಗಂ ಚ ದಾರಪುತ್ರಾದಿಪೀಡನಂ .

ರಾಜವೈಸ್ಃಅಮ್ಯಕಾರ್ಯಾಣಿ ಹ್ಯನಿಷ್ಟಂ ಬಂಧನಂ ತಥಾ .. 58..

ರಾಜ್ಯಲಾಭಂ ಮಹೋತ್ಸಾಹಂ ಗಜಶ್ವಾಂಬರಸಂಕುಲಂ .. 60..

ಅಥ ಸರ್ವನಭೋಗೇಷು ಯಃ ಕುಮಾರಃ ಪ್ರಕೀರ್ತಿತಃ .

ಮಿತ್ರಕ್ಷೇತ್ರಸಮಾಯುಕ್ತೇ ಸೌಮ್ಯೇ ದಾಯೇ ಮಹತ್ಸುಖಂ .. 62..

ಧನಧಾನ್ಯಾದಿಲಾಭಂ ಚ ಸತ್ಕೀರ್ತಿಧನಸಂಪದಾಂ .

ಜ್ಞಾನಾಧಿಕ್ಯಂ ನೃಪಪ್ರೀತಿಂ ಸತ್ಕರ್ಮಗುಣವರ್ದ್ಧನಂ .. 63..

ಪುತ್ರದಾರಾದಿಸೌಖ್ಯಂ ಚ ದೇಹಾರೋಗ್ಯಂ ಮಹತ್ಸುಖಂ .

ಕ್ಷೀರೇಣ ಭೋಜನಂ ಸೌಖ್ಯಂ ವ್ಯಾಪಾರಾಲ್ಲಭತೇ ಧನಂ .. 64..

ಶುಭದೃಷ್ಟಿಯುತೇ ಸೌಮ್ಯೇ ಭಾಗ್ಯೇ ಕರ್ಮಾಧಿಪೇ ದಶಾ .

ಆಧಿಪತ್ಯೇ ಬಲವತೀ ಸಂಪೂರ್ಣ್ಫಲದಾದಿಕಾ .. 65..

ಪಾಪಗ್ರಹಯುತೇ ದೃಷ್ಟೇ ರಾಜದ್ವೇಷಂ ಮನೋರುಜಂ .

ಬಂಧುಜನವಿರೋಧಂ ಚ ವಿದೇಶಗಮನಂ ಲಭೇತ್ .. 66..

ಪರಪ್ರೇಷ್ಯಂ ಚ ಕಲಹಂ ಮೂರ್ತಕೃರ್ಚ್ಛಾನ್ಮಹನ್ಭಯಂ .

ಷಷ್ಠಾಷ್ಟಮವ್ಯಯೇ ಸೌಮ್ಯೇ ಲಾಭಭೋಗಾರ್ಥನಾಶನಂ .. 67..

ವಾತಪೀಡಾಂ ಧನಂ ಚೈವಂ ಪಾಂಡುರೋಗಂ ವಿನಿರ್ದಿಶೇತ್ .

ನೃಪಚೌರಾಗ್ನಿಭೀತಿಂ ಚ ಕೃಷಿಗೋಭೂಮಿನಾಶನಂ .. 68..

ದಶಾದೌ ಧನಧಾನ್ಯಂ ಚ ವಿದ್ಯಾಲಾಭಂ ಮಹತ್ಸುಖಂ .

ಪುತ್ರಕಲ್ಯಾಣಸಂಪತ್ತಿಃ ಸನ್ಮಾರ್ಗೇ ಧನಲಾಭಕೃತ್ .. 69..

ಮಧ್ಯೇ ನರೇಂದ್ರಸನ್ಮಾನಮಂತೇ ದುಃಖಂ ಭವಿಷ್ಯತಿ .. 70..

ಯಸ್ತಮೋಗ್ರಹಯೋರ್ಮಧ್ಯೇ ಕಬಂಧಃ ಕಥ್ಯತೇ ಬುಧೈಃ .
ತಸ್ಯ ಕೇತೋರಿದಾನೀಂ ತೇ ಕಥೇಯಾಮಿ ದಶಾಫಲಂ .. 71..

ಕೇಂದ್ರೇ ಲಾಭೇ ತ್ರಿಕೋಣೇ ವ ಶುಭರಾಶೌ ಶುಭೇಕ್ಷಿತೇ .

ಸ್ವೋಚ್ಚೇ ವಾ ಶುಭವರ್ಗೇ ವಾ ರಾಜಪ್ರೀತಿಂ ಮನೋನುಗಂ .. 72..

ದೇಶಾಗ್ರಾಮಾಧಿಪತ್ಯಂ ಚ ವಾಹನಂ ಪುತ್ರಸಂಭವಂ .

ದೇಶಾಂತರಪ್ರಯಾಣಂ ಚ ನಿರ್ದಿಶೇತ್ ತತ್ ಸುಖಾವಹಂ .. 73..

ಪುತ್ರದಾರಸುಖಂ ಚೈವ ಚತುಷ್ಪಾಜ್ಜೀವಲಾಭಕೃತ್ .

ದುಶ್ಚಿಕ್ಯೇ ಷಷ್ಠಲಾಭೇ ವಾ ಕೇತುರ್ದಾಯೇ ಸುಖಂ ದಿಶೇತ್ .. 74..

ರಾಜ್ಯಂ ಕರೋತಿ ಮಿತ್ರಾಂಶಂ ಗಜವಾಜಿಸಮನ್ವಿತಂ .

ದಶದೌ ರಾಜಯೋಗಶ್ಚ ದಶಾಮಧ್ಯೇ ಮಹದ್ಭಯಂ .. 75..

ಅಂತೇ ದೂರಾಟನಂ ಚೈವ ದೇಹವಿಶ್ರಮಣಂ ತಥಾ .

ಧನೇ ರಂಧ್ರೇ ವ್ಯಯೇ ಕೇತೌ ಪಾಪದೃಷ್ಟಿಯುತೇಕ್ಷಿತೇ .. 76..
ನಿಗಡಂ ಬಂಧುನಾಶಂ ಚ ಸ್ಥಾನಭ್ರಂಶಂ ಮನೋರುಜಂ .

ಶೂದ್ರಸಂಗಾದಿಲಾಭಂ ಚ ಕುರುತೇ ರೋಗಸಂಕುಲಂ .. 77..

ಅಥ ಭೂತೇಷು ಯಃ ಶುಕ್ರಾ ಮದರೂಪೇಣ ತಿಷ್ಠತಿ .

ತಸ್ಯ ದೈತ್ಯಗುರೋರ್ವಿಪ್ರ ಕಥಯಾಮಿ ದಶಾಫಲಂ .. 78..

ಪರಮೋಚ್ಚಗತೇ ಶುಕ್ರೇ ಸ್ವೋಚ್ಚೇ ಸ್ವಕ್ಷೇತ್ರಕೇಂದ್ರಗೇ .
ನೃಪಾಽಭಿಷೇಕಸಂಪ್ರಾಪ್ತಿರ್ವಾಹನಾಽಮ್ಬರಭೂಷಣಂ .. 79..

ಗಜಾಶ್ವಪಶುಲಾಭಂ ಚ ನಿತ್ಯಂ ಮಿಷ್ಠಾನ್ನಭೋಜನಂ .

ಅಖಂಡಮಂಡಲಾಧೀಶಾರಾಜಸನ್ಮಾನವೈಭವಂ .. 80..

ಮೃದಂಗವಾದ್ಯಘೋಷಂ ಚ ಗೃಹೇ ಲಕ್ಷ್ಮೀಕಟಾಕ್ಷಕೃತ್ .

ತ್ರಿಕೋಣಸ್ಥೇ ನಿಜೇ ತಸ್ಮಿನ್ ರಾಜ್ಯಾರ್ಥಗೃಹಹಸಂಪದಃ .. 81..
ವಿವಾಹೋತ್ಸವಕಾರ್ಯಾಣಿ ಪುತ್ರಕಲ್ಯಾಣವೈಭವಂ .

ಸೇನಾಧಿಪತ್ಯಂ ಕುರುತೇ ಇಷ್ಟಬಂಧುಸಮಾಗನಂ .. 82..

ನಷ್ಟರಾಜ್ಯಾದ್ಧನಪ್ರಾಪ್ತಿಂ ಗೃಹೇ ಗೋಧನಸಂಗ್ರಹಂ .

ಷಷ್ಠಾಷ್ಟಮವ್ಯಯೇ ಶುಕ್ರೇ ನೀಚೇ ವಾ ವ್ಯಯರಾಶಿಗೇ .. 83..
ಆತ್ಮಬಂಧುಜನದ್ವೇಷಂ ದಾರವರ್ಗಾದಿಪೀಡನಂ .

ವ್ಯವಸಾಯಾತ್ಫ್ಲಂ ನಷ್ಟಂ ಗೋಮಹಿಷ್ಯಾದಿಹಾನಿಕೃತ್ .. 84..

ದಾರಪುತ್ರಾದಿಪೀಡಾ ವಾ ಆತ್ಮಬಂಧುವಿಯೋಗಕೃತ್ .

ಭಾಗ್ಯಕರ್ಮಾಧಿಪತ್ಯೇನ ಲಗ್ನವಾಹನರಾಶಿಗೇ .. 85..
ತದ್ದಶಾಯಾಂ ಮಹತ್ಸೌಖ್ಯಂ ದೇಶಗ್ರಾಮಾಧಿಪಾಲತಾ .

ದೇವಾಲಯತಡಾಗಾದಿಪುಣ್ಯಕರ್ಮಸು ಸಂಗ್ರಹಃ .. 86..
ಅನ್ನದಾನೇ ಮಹತ್ಸೌಖ್ಯಂ ನಿತ್ಯಂ ಮಿಷ್ಠಾನ್ನಭೋಜನಂ .

ಉತ್ಸಾಹಃ ಕೀರ್ತಿಸಂಪತ್ತೀ ಸ್ತ್ರೀಪುತ್ರಧನಸಂಪದಃ .. 87..
ಸ್ವಭುಕ್ತೌ ಫಲಮೇವಂ ಸ್ಯಾದ್ಬಲಾನ್ಯನ್ಯಾನಿ ಭುಕ್ತಿಷು .

ದ್ವಿತೀಯದ್ಯೂನನಾಥೇ ತು ದೇಹಪೀಡಾ ಭವಿಷ್ಯತಿ .. 88..

ತದ್ದೋಷಪರಿಹಾರಾರ್ಥಂ ರುದ್ರಂ ವಾ ತ್ರ್ಯಂಬಕಂ ಜಪೇತ್ .

ಸ್ವೇತಾಂ ಗಾಂ ಮಹಿಷೀಂ ದವ್ಯಾದಾರೋಗ್ಯಂ ಚ ತತೋ ಭವೇತ್ .. 89..

ಅಥ ವಿಶೇಷನಕ್ಷತ್ರದಶಾಫಲಾಧ್ಯಾಯಃ .. 48..
ಸ್ಥಾನಸ್ಥಿತಿವಶೇನೈವಂ ಫಲಂ ಪ್ರೋಕ್ತಂ ಪುರಾತನೈಃ .
ಮಿಥೋ ಭಾವೇಶಸಂಬಂಧಾತ್ಫಲಾನಿ ಕಥಯಾಮ್ಯಹಂ .. 1..

ಲಗ್ನೇಶಸ್ಯ ಗಶಾಕಾಲೇ ಸತ್ಕೀತಿರ್ದೇಹಜಂ ಸುಖಂ .

ಧನೇಶಸ್ಯ ದಶಾಯಾಂ ತು ಕ್ಲೇಶೋ ವಾ ಮೃತ್ಯುತೋ ಭಯಂ .. 2..

ಸಹಜೇಶದಶಾಕಾಲೇ ಜ್ಞೇಯಂ ಪಾಪಫಲಂ ನೃಣಾಂ .

ರೋಗೇಶಸ್ಯ ದಶಾಕಾಲೇ ದೇಹಪೀಡಾ ರಿಪೋರ್ಭಯಂ .. 4..

ಸಪ್ತಮೇಶಸ್ಯ ಪಾಕೇ ತು ಸ್ತ್ರೀಪೀಡಾ ಮೃತ್ಯುತೋ ಭಯಂ .

ಅಷ್ಟಮೇಶದಶಾಕಾಲೇ ಮೃತ್ಯುಭೀತಿರ್ಧನಕ್ಷತಿಃ .. 5..
ಧರ್ಮಶಸ್ಯ ದಶಾಯಾಂ ಚ ಭೂರಿಲ್ಲಾಭೋ ಯಶಃಸುಖಂ .

ದಶಮೇಶದಶಾಕಾಲೇ ಸಮ್ಮಾನಂ ನೃಪಸಂಸದಿ .. 6..

ಲಾಭೇಶಸ್ಯ ದಶಾಕಾಲೇ ಲಾಭೇ ಬಾಧಾ ರುಜೋಭಯಂ .

ವ್ಯಯೇಶಸ್ಯ ದಶಾ ನೃಣಾಂ ಬಹುಕಷ್ಟಪ್ರದಾ ದ್ವಿಜ .. 7..

ದಶಾರಂಭೇ ಶುಭಸ್ಥಾನೇ ಸ್ಥಿತಸ್ಯಾಪಿ ಶುಭಂ ಫಲಂ .

ಅಶುಭಸ್ಥಾನಗಸ್ಯೈವಂ ಶುಭಸ್ಯಾಪಿ ನ ಶೋಭನಂ .. 8..

ಪಂಚಮೇಶೇನಯುಕ್ತಸ್ಯ ಕರ್ಮೇಶಸ್ಯ ದಶಾ ಶುಭಾ .

ನವಮೇಶೇನಯುಕ್ತಸ್ಯ ಕರ್ಮೇಶಸ್ಯಾತಿಶಭನಾ .. 9..

ಪಂಚಮೇಶೇನಯುಕ್ತಸ್ಯ ಗ್ರಹಸ್ಯಾಪಿ ದಶಾ ಶುಭಾ .

ತಥಾ ಧರ್ಮಪಯುಕ್ತಸ್ಯ ದಶಾ ಪರಮಶೋಭನಾ .. 10..

ಸುಖೇಶಸಹಿತಸ್ಯಾಪಿ ಧರ್ಮೇಶಸ್ಯ ದಶಾ ಶುಭಾ .

ಪಂಚಮಸ್ಥಾನಗಸ್ಯಾಪಿ ಮಾನೇಶಸ್ಯ ದಶಾಶುಭಾ .. 11..

ಏವಂ ತ್ರಿಕೋಣನಾಥಾನಾಂ ಕೇಂದ್ರಸ್ಥಾನಾಂ ದಶಾಃ ಶುಭಾಃ .
ತಥಾ ಕೋಣಸ್ಥಿತಾನಾಂ ಚ ಕೇಂದ್ರೇಶಾನಾಂ ದಶಾಃ ಶುಭಾಃ .. 12..
ಕೇಂದ್ರೇಶಃ ಕೋಣಭಾವಸ್ಥಃ ಕೋಣೇಶಃ ಕೇಂದ್ರಗೋ ಯದಿ .

ತಯೋರ್ದಶಾಂ ಶುಭಾಂ ಪ್ರಾಹುರ್ಜ್ಯೋತಿಃಶಾಸ್ತ್ರವಿದೋ ಜನಾಃ .. 13..

ಷಷ್ಠಾಷ್ಟಮವ್ಯಯಾಧೀಶಾ ಅಪಿ ಕೋಣೇಶಸಂಯುತಾ .

ತೇಷಾಂ ದಶಾಽಪಿ ಶುಭದಾ ಕಥಿತಾ ಕಾಲಕೋವಿದೈಃ .. 14..
ಕೋಣೇಶೋ ಯದಿ ಕೇಮ್ದ್ರಸ್ಥಃ ಕೇಂದ್ರೇಶೋ ಯದಿ ಕೋಣಗಃ .
ತಾಭ್ಯಾಂ ಯುಕ್ತಸ್ಯ ಖೇಟಸ್ಯ ದೃಷ್ಟಿಯುಕ್ತಸ್ಯ ಚೈತಯೋಃ .. 15..
ದಶಾಂ ಶುಭಪ್ರದಾಂ ಪ್ರಾಹುರ್ವಿದ್ವಾಂಸೋ ದೈವಚಿಂತಕಾಃ .
ಲಗ್ನೇಶೋ ಧರ್ಮಭಾವಸ್ಥೋ ಧರ್ಮೇಶೋ ಲಗ್ನಗೋ ಯದಿ .. 16..

ಏತಯೋಸ್ತು ದಶಾಕಾಲೇ ಸುಖಧರ್ಮಸಮುದ್ಭವಃ .
ಕರ್ಮೇಶೋ ಲಗ್ನರಾಶಿಸ್ಥೋ ಲಗ್ನೇಶಃ ಕರ್ಮಭಾವಗಃ .. 17..
ತಯೋರ್ದಶಾವಿಪಾಕೇ ತು ರಾಜ್ಯಲಾಭೋ ಭವೇದ್ಧ್ರುವಂ  .

ತ್ರಿಷಡಾಯಗತಾನಾಂ ಚ ತ್ರಿಷಡಾಯಾಧಿಪೈರ್ಯುಜಂ .. 18..

ಶುಭಾನಾಮಪಿ ಖೇಟಾನಾಂ ದಶಾ ಪಾಪಫಲಪ್ರದಾ .

ಮಾರಕಸ್ಥಾನಗಾನಾಂ ಚ ಮಾರಕೇಶಯುಜಾಮಪಿ .. 19..

ರಂಧ್ರಸ್ಥಾನಗತಾನಾಂ ಚ ದಶಾಽನಿಷ್ಟಫಲಪ್ರದಾ .

ಏವಂ ಭಾವೇಶಸಂಬಂಧಾದೂರನೀಯಂ ದಶಾಫಲಂ .. 20..

ಅಥ ಕಾಲಚಕ್ರದಶಾಫಲಾಧ್ಯಾಯಃ .. 49..
ಕಥಯಾಮ್ಯಥ ವಿಪ್ರೇಂದ್ರ ಕಾಲಚಕ್ರದಶಾಫಲಂ .

ತತ್ರಾದೌ ರಾಶಿನಾಥಾನಾಂ ಸೂರ್ಯಾದೀನಾಂ ಫಲಂ ಬ್ರುವೇ .. 1..
ರಕ್ತಪಿತ್ತಾದಿತೋ ವ್ಯಾಧಿಂ ನೃಣಾಮರ್ಕಫಲಂ ವದೇತ್ .

ಧನಕೀರ್ತಿಪ್ರಜಾವೃದ್ಧಿವಸ್ತ್ರಾಭರಣದಃ ಶಶೀ .. 2..
ಜ್ವರಮಾಶು ದಿಶೇತ್ ಪೈತ್ತ್ಯಂ ಗ್ರಂಥಿಸ್ಫೋಟಂ ಕುಜಸ್ತಥಾ .

ಪ್ರಜಾನಾಂ ಚ ಧನಾನಾಂ ಚ ಸದಾ ವೃದ್ಧಿಂ ಬುಧೋ ದಿಶೇತ್ .. 3..

ಧನಂ ಕೀರ್ತಿಂ ಪ್ರಜಾವೃದ್ಧಿಂ ನಾನಾಭೋಗಂ ಬೃಹಸ್ಪತಿಃ .
ವಿದ್ಯಾವೃದ್ಧಿರ್ವಿವಾಹಶ್ಚ ಗೃಹಂ ಧಾನ್ಯಂ ಭೃಗೋಃ ಫಲಂ .. 4..

ತಾಪಾಧಿಕ್ಯಂ ಮಹದ್ದುಃಖಂ ಬಂಧುನಾಶಃ ಶನೇಃ ಫಲಂ .

ಏವಮರ್ಕಾದಿಯೋಗೇನ ವದೇದ್ರಾಶಿದಶಾಫಲಂ .. 5..

ಮೇಷೇ ತು ರಕ್ತಪೀಡಾ ಚ ವೃಷಭೇ ಧಾನ್ಯವರ್ದ್ಧನಂ .

ಮಿಥುನೇ ಜ್ಞಾನಸಂಪಾನ್ನಶ್ಚಾಂದ್ರೇ ಧನಪತಿರ್ಭವೇತ್ .. 6..

ಸೂರ್ಯಕ್ಷೇ ಶತ್ರುಬಾಧಾ ಚ ಕನ್ಯಾ ಸ್ತ್ರೀಣಾಂ ಚ ನಾಶನಂ .

ತಾಲಿಕೇ ರಾಜಮಂತ್ರಿತ್ವಂ ವೃಶ್ಚಿಕೇ ಮರಣಂ ಭವೇತ್ .. 7..

ಅರ್ಥಲಾಭೋ ಭವೇಚ್ಚಾಪೇ ಮೇಷಸ್ಯ ನವಭಾಗಕೇ .

ವೃಶ್ಚಿಕೇ ಪಿತೃಬಾಧಾ ಸ್ಯಾತ್ ಚಾಪೇ ಜ್ಞಾನಧನೋದಯಃ .. 14..
ಮಕರೇ ಜಲಭೀತಿಃ ಸ್ಯಾತ್ ಕುಂಭೇ ಧಾನ್ಯವಿವರ್ಧನಂ .

ಮೀನೇ ಚ ಸುಖಸಂಪತ್ತಿಃ ಕರ್ಕಟಸ್ಯ ನವಾಂಶಕೇ .. 15..
ವೃಶ್ಚಿಕೇ ಕಲಃ ಪೀಡಾ ತೌಲಿಕೇ ಹ್ಯಧಿಕಂ ಫಲಂ .

ಕನ್ಯಾಯಾಮತಿಲಾಭಶ್ಚ ಶಶಾಂಕೇ ಮೃಗಬಾಧಿಕಾ .. 16..

ಸಿಂಹೇ ಚ ಪುತ್ರಲಾಭಶ್ಚ ಮಿಥುನೇ ಶತ್ರುವರ್ದ್ಧನಂ .

ವೃಷೇಃ ಚತುಷ್ಪದಾಲ್ಲಾಭೋ ಮೇಷಾಂಶೇ ಪಶುತೋ ಭಯಂ .

ಮೀನೇ ತು ದೀರ್ಘಯಾತ್ರಾ ಸ್ಯಾತ್ ಸಿಂಹಸ್ಯ ನವಭಾಗಕೇ .. 17..
ಕುಂಭೇ ತು ಧನಲಾಭಶ್ಚ ಮಕರೇ ದ್ರವ್ಯಲಾಭಕೃತ್ .

ಧನುಷಿ ಭ್ರಾತೃಸಂಸರ್ಗೋ ಮೇಷೇ ಮಾತೃವಿವರ್ದ್ಧನಂ .. 18..

ವೃಷಭೇ ಪುತ್ರವೃದ್ಧಿಃ ಸ್ಯಾನ್ಮಿಥುನೇ ಶತ್ರುವರ್ದ್ಧನಂ .

ಶಶಿಭೇ ತು ಸ್ತ್ರಿಯಾಂ ಪ್ರೀತಿಃ ಸಿಂಹೇ ವ್ಯಾಧಿವಿವರ್ದ್ಧನಂ .. 19..

ಕನ್ಯಾಯಾಂ ಪುತ್ರವೃದ್ಧಿಃ ಸ್ಯಾತ್ಕನ್ಯಾಯಾ ನವಮಾಂಶಕೇ .
ತುಲಾಯಾಮರ್ಥಲಾಭಶ್ಚ ವೃಶ್ಚಿಕೇ ಭ್ರಾತೃವರ್ದ್ಧನಂ .. 20..

ಚಾಪೇ ಚ ತಾತಸೌಖ್ಯಂ ಚ ಮೃಗೇ ಮಾತೃವಿರೋಧಿತಾ .

ಕುಂಭೇ ಪುತ್ರಾರ್ಥಲಾಭಶ್ಚ ಮೀನೇ ಶತ್ರುವಿರೋಧಿತಾ .. 21..

ಅಲೌ ಜಾಯಾವಿರೋಧಶ್ಚ ತುಲೇ ಚ ಜಲಬಾಧತಾ .

ಕನ್ಯಾಯಾಂ ಧನವೃದ್ಧಿಃ ಸ್ಯಾತ್ ತುಲಾಯಾ ನವಭಾಗಕೇ .. 22..
ಕರ್ಕಟೇ ಹ್ಯರ್ಥನಾಶಶ್ಚ ಸಿಂಹೇ ರಾಜವಿರೋಧಿತಾ .

ಮಿಥುನೇ ಭೂಮಿಲಾಭಶ್ಚ ವೃಷಭೇ ಚಾಽರ್ಥಲಾಭಕೃತ್ .. 23..

ಮೇಷೇ ಸರ್ಪಾದಿಭೀತಿಃ ಸ್ಯಾನ್ಮೀನೇ ಚೈವ ಜಲಾದ್ ಭಯಂ .

ಕುಂಭೇ ವ್ಯಾಪಾರತೋ ಲಾಭೋ ಮಕರೇಽಪಿ ರುಜೋ ಭಯಂ .. 24..

ಚಾಪೇ ತು ಧನಲಾಭಃ ಸ್ಯಾದ್ ವೃಶ್ಚಿಕಸ್ಯ ನವಾಂಶಕೇ .
ಮೇಷೇ ತು ಧನಲಾಭಃ ಸ್ಯಾದ್ ವೃಷೇ ಭೂಮಿವಿವರ್ದ್ಧನಂ .. 25..

ಮಿಥುನೇ ಸರ್ವಸಿದ್ಧಿಃ ಸ್ಯಾತ್ಕರ್ಕಟೇ ಸರ್ವಸಿದ್ಧಿಕೃತ್ .

ಸಿಂಹೇ ತು ಪೂರ್ವವೃದ್ಧಿಃ ಸ್ಯಾತ್ಕನ್ಯಾಯಾಂ ಕಲಹೋ ಭವೇತ್ .. 26..

ತೌಲಿಕೇ ಚಾರ್ಥಲಾಭಃ ಸ್ಯಾದ್ ವೃಶ್ಚಿಕೇ ರೂಗಮಾಪ್ನುಯಾತ್ .

ಚಾಪೇ ತು ಸುತವೃದ್ಧಿಃ ಸ್ಯಾಚ್ಚಾಪಸ್ಯ ನವಮಾಂಶಕೇ .. 27..
ಮಕರೇ ಪುತ್ರಲಾಭಃ ಸ್ಯಾತ್ಕುಂಭೇ ಧಾನ್ಯವಿವರ್ದ್ಧನಂ .

ಮೀನೇ ಕಲ್ಯಾಣಮಾಪ್ನೋತಿ ವೃಶ್ಚಿಕೇ ವಿಷಬಾಧಿತಾ .. 28..

ತೌಲಿಕೇ ತ್ವರ್ಥಲಾಭಶ್ಚ ಕನ್ಯಾಯಾಂ ಶತ್ರುವರ್ದ್ಧನಂ .

ಶಶಿಭೇ ಸ್ರ್/ಇಯಮಾಪ್ನೋತಿ ಸಿಂಹೇ ತು ಮೃಗಬಾಧಿತಾ .. 29..

ಮಿಥುನೇ ವೃಕ್ಷಬಾಧಾ ಚ ಮೃಗಸ್ಯ ನವಭಾಗಕೇ .
ವೃಷಭೇ ತ್ವರ್ಥಲಾಭಶ್ಚ ಮೇಷಭೇ ತ್ವಕ್ಷಿರೋಗಕೃತ್ .. 30..

ಮೀನೇ ತು ದೀರ್ಘಯಾತ್ರಾ ಸ್ಯಾತ್ಕುಂಭೇ ಧನವಿವರ್ದ್ಧನಂ .

ಮಕರೇ ಸರ್ವಸಿದ್ಧಿಃ ಸ್ಯಾಚ್ಚಾಪೇ ಶತ್ರುವಿವರ್ದ್ಧನಂ .. 31..

ಮೇಷೇ ಸೌಖ್ಯವಿನಾಶಶ್ಚ ವೃಷಭೇ ಮರಣಂ ಭವೇತ್ .

ಯುಗ್ಮೇ ಕಲ್ಯಾಣಮಾಪ್ನೋತಿ ಕುಂಭಸ್ಯ ನವಮಾಂಶಕೇ .. 32..
ಕರ್ಕಟೇ ಧನವೃದ್ದಿಃ ಸ್ಯಾತ್ ಸಿಂಹೇ ತು ರಾಜಪೂಜನಂ .

ಕನ್ಯಾಯಾಮರ್ಥಲಾಭಸ್ತು ತುಲಾಯಾಂ ಲಾಭಮಾಪ್ನುಯಾತ್ .. 33..

ವೃಶ್ಚಿಕೇ ಜ್ವರಮಾಪ್ನೋತಿ ಚಾಪೇ ಶತ್ರುವಿವರ್ದ್ಧನಂ .

ಮೃಗೇ ಜಾಯಾವಿರೋಧಶ್ಚ ಕುಂಭೇ ಜಲವಿರೋಧತಾ .. 34..

ಮೀನೇ ತು ಸರ್ವಸೌಭಾಗ್ಯಂ ಮೀನಸ್ಯ ನವಭಾಗಕೇ .
ದಶಾಂಶಕ್ರಮೇಣೈವಂ ಜ್ಞಾತ್ವಾ ಸರ್ವಫಲಂ ವದೇತ್ .. 35..

ಕ್ರೂರಗ್ರಹದಶಾಕಾಲೇ ಶಾಂತಿಂ ಕುರ್ಯಾದ್ವಿಚಕ್ಷಣಃ .
ಯತ್ಪ್ರೋಕ್ತಂ ರಾಜಯೋಗಾದೌ ಸಂಜ್ಞಾಧ್ಯಾಯೇ ಚಯತ್ ಫಲಂ .. 36..

ತತ್ಸರ್ವಂ ಚತ್ರಕಾಲೇ ಹಿ ಸುಬುದ್ಧ್ಯಾಯೋಜಯೇದ್ ಬುಧಃ .
ಇತಿ ಸಂಕ್ಷೇಪತಃ ಪ್ರೋಕ್ತಂ ಕಾಲಚಕ್ರದಶಾಫಲಂ .. 37..

ಅಥ ಚರಾದಿದಶಾಫಲಾಧ್ಯಾಯಃ .. 50..
ಚರಸ್ಥಿರಾದಿಸಂಜ್ಞಾ ಯಾ ದಶಾಃ ಪ್ರೋಕ್ತಾಃ ಪುರಾ ದ್ವಿಜ .

ಫಲಂ ಮಧ್ಯ್ಬಲೇ ಮಧ್ಯಂ ಬಲಹೀನೇ ವಿಪರ್ಯಯಃ .. 3..

ಉಚ್ಚಸ್ವರ್ಕ್ಷಗ್ರ್ಹೇ ತಸ್ಮಿಂಛುಭಂ ಸೌಖ್ಯಂ ಧನಾಗಮಃ .

ಯೇ ರಾಜಯೋಗದಾಯೇ ಚ ಶುಭಮಧ್ಯಮತಾ ಗ್ರಹಾಃ .

ತದ್ದಶಾನಾಂ ಶುಭಂ ಬ್ರೂಯಾದ್ರಾಜಯೋಗಾದಿಸಂಭವಂ .

ಶುಭದ್ವಯಾಂತರಗತಃ ಪಾಪೋಽಪಿ ಶುಭದಃ ಸ್ಮೃತಃ .. 34..
ಗತಾ ಶುಭದಶಾಮಧ್ಯಂ ದಶಾ ಸೌಮ್ಯಸ್ಯ ಶೋಭನಾ .

ಶುಭಾ ಯಸ್ಯ ತ್ರಿಕೋಣಸ್ಥಸ್ತದ್ದಶಾಪಿ ಶುಭಪ್ರದಾ .. 35..

ಆರಂಭಾಂತೋ ಮಿತ್ರಶುಭರಾಶ್ಯೋರ್ಯದಿ ಫಲಂ ಶುಭಂ .

ಪ್ರತಿರಾಶ್ಯೈವಮವ್ದಾದ್ಯಂ ವಿಭಜ್ಯ ತತ್ಫಲಂ ವದೇತ್ .. 36..

ಆರಂಭಾತ್ತತ್ತ್ರಿಕೋಣೇ ತು ಸೌಮ್ಯೇ ತು ಶುಭಭಾವಹೇತ್ .

ಶುಭರಾಶೌ ಶುಭಾರಂಭೇ ದಶಾ ಸ್ಯಾದತಿಶೋಭನಾ .. 37..

ಶುಭಾದಿರಾಶೌ ಪಾಪಶ್ಚೇದ್ದಶಾರಂಭೇ ಶುಭಾ ಸ್ಮೃತಾ .

ಶುಭಾರಂಭೇ ಕಥಾ ಕೇತಿ ಪ್ರಾರಂಭಸ್ಯ ಫಲಂ ವದೇತ್ .. 38..

ಆರಂಭೇ ಪಾಪರಾಶೌ ವಾ ಯದೀಶೋ ದುರ್ಬಲೋ ದ್ವಿಜ .

ನೀಚಾದೌ ತದ್ದಶಾದ್ಯಂತೇ ವದೇದ್ಭಾಗ್ಯವಿಪರ್ಯಯಂ .. 39..

ಯತ್ರ ಸ್ಥಿತೋ ನೀಚಖೇಟಸ್ತ್ರಿಕೋಣೇ ವಾಽಥ ನೀಚಗಃ .
ತಥಾ ರಾಶೀಶ್ವರೇ ನೀಚೇ ಸಂಬಂಧೋ ನೀಚಖೇಟಕೈಃ .. 40..
ಭಾಗ್ಯಸ್ಯ ವಿಪರೀತತ್ವಂ ಕರೋತ್ಯೇವ ದ್ವಿಜೋತ್ತಮ .

ಧನಧಾನ್ಯಾದಿಹಾನಿಶ್ಚ ದೇಹೇ ರೋಗಭಯಂ ತಥಾ .. 41..

ರಾಹೋಃ ಕೇತೋಶ್ಚ ಕುಂಭಾದಿ ವೃಶ್ಚಿಕಾದಿ ಚತುಷ್ಟಯಂ .

ಸ್ವಭಂ ತತ್ರ ಸಮಾರಂಭಸ್ತದ್ದಶಾಯಾಂ ಶುಭಂ ಭವೇತ್ .. 42..

ಯದ್ದಶಾಯಾಂ ಶುಭಂ ಬ್ರೂಯಾತ್ಸ ಚೇನ್ಮಾರಕಸಂಸ್ಥಿತಃ .
ಯಸ್ಮಿನ್ ರಾಶೌದಶಾಂತಃಸ್ಯಾತ್ತಸ್ಮಿನ್ ದೃಷ್ಟೇ ಯುತೇಽಪಿ ವಾ .. 43..

ಶುಕ್ರೇಣ ವಿಧುನಾ ವಾ ಸ್ಯಾದ್ರಾಜಕೋಪಾದ್ಧನಕ್ಷಯಃ .
ದಶಾಂತಶ್ಚೇದರಿಕ್ಷೇತ್ರೇ ರಾಹುದೃಷ್ಟಯುತೇಽಪಿ ವಾ .. 44..

ಇದಂ ಫಲಂ ಶನೇಃ ಪಾಕೇ ನ ವಿಚಿಂತ್ಯಂ ದ್ವಿಜೋತ್ತಮ .

ದಶಾಪ್ರದೇ ನಕ್ರರಾಶೌ ನ ವಿಚಿಂತ್ಯಮಿದಂ ಫಲಂ .. 45..

ರಾಹುರ್ದಶಾಂತೇ ಸರ್ವಸ್ವನಾಶೋ ಮರಣಬಂಧನೇ .
ದಶಾನ್ನಿರ್ವಾಸನಂ ವಾ ಸ್ಯಾತ್ಕಷ್ಟಂ ವಾ ಮಹದಶ್ನುತೇ .. 46..
ತತ್ತ್ರಿಕೋಣಗತೇ ಪಾಪೇ ನಿಶ್ಚಯಾದ್ದುಃಖಮಾದಿಶೇತ್ .

ಏವಂ ಶುಭಾಶುಭಂ ಸರ್ವಂ ನಿಶ್ಚಯೇನ ವದೇದ್ ಬುಧಃ .. 47..
ರಾಹ್ವಾದ್ಯಾಶ್ರಿತರಾಶಿಸ್ತು ಭವೇದ್ಯದಿ ದಶಾಪ್ರದಃ .
ತತ್ರ ಕಾಲೇಽಪಿ ಪೂರ್ವೋಕ್ತಂ ಚಿಂತನೀಯಂ ಪ್ರಯತ್ನತಃ .. 48..
ದ/ಸಾರಂಭೋ ದಶಾಂತೋ ವಾ ಮಾರಕೇ ಚೇನ್ನ ಶೋಭನಂ .

ತಸ್ಮಿನ್ನೇವ ಚ ರಾಹುಶ್ಚನ್ನರೋಧೋ ದ್ರವ್ಯನಾಶನಃ .. 49..

ಯತ್ರ ಕ್ವಾಪಿ ಚ ಭೇ ರಾಹೌ ದಶಾರಂಭೇ ವಿನಾಶನಂ .

ಗೃಹಭ್ರಂಶಃ ಸಮುದ್ದಿಷ್ಟೋ ಧನೇ ರಾಹುಧನಾರ್ತಿಕೃತ್ .. 50..

ಚಂದ್ರ್ಶುಕ್ರೌ ದ್ವಾದಶ ಚೇದ್ರಾಜಕೋಪೋ ಭವೇದ್ಧ್ರುವಂ  .

ಭೌಮಕೇತೂ ತತ್ರ ಯದಿ ವಧೋಽಗ್ನೇರ್ಮಹತೀ ವ್ಯಥಾ .. 51..

ಚೇಂದ್ರಶುಕ್ರೌ ಧನೇ ವಿಪ್ರ ಯದಿ ರಾಜ್ಯಂ ಪ್ರಯಚ್ಛತಃ .
ದಶಾರಂಭೇ ದಶಾಂತೇ ಚ ದ್ವಿತೀಯಸ್ಥಮಿದಂ ಫಲಂ .. 52..

ಏವಮರ್ಗಲಭಾವಾನಾಂ ಫಲಂ ವಿಜ್ಞೈಃ ಪ್ರದರ್ಶಿತಂ .

ಯಸ್ಯ ಪಾಪಃ ಶುಭೋ ವಾಽಪಿ ಗ್ರಹಸ್ತಿಷ್ಠೇಚ್ಛುಭಾರ್ಗಲೇ .. 53..
ತೇನ ದ್ರಷ್ಟ್ರೇಕ್ಷಿತೇ ಲಗ್ನಂ ಪಾಬಲ್ಯಾಯೋಪಕಲ್ಪ್ಯತೇ .
ಯದಿ ಪಶ್ಯೇದ್ಗ್ರಹಸ್ತನ್ನ ವಿಪರೀತಾರ್ಗಲಸ್ಥಿತಃ .. 54..
ತದ್ಭಾವಸ್ಯ ದಶಾಯಾಸ್ತು ವಿಪರೀತಫಲಂ ಭವೇತ್ .

ಸದ್ದೃಷ್ಟೇಽಪಿ ಶುಭಂ ಬ್ರೂಯಾನ್ನಿರ್ವಿಶಂಕಂ ದ್ವಿಜೋತ್ತಮ .. 55..

ಯಸ್ಮಿನ್ಭಾವೇ ಶುಭಸ್ವಾಮಿಸಂಬಂಧಸ್ತುಂಗಖೇಚರಃ .
ಸ್ಯಾತ್ತದ್ಭಾವದಶಾಯಾಂ ತು ಅಂತ್ಯೈಶ್ವರ್ಯಮಖಂಡಿತಂ .. 56..

ಯದ್ಭಾವೇಶಃ ಸ್ವಾರ್ಥರಾಶಿಮಧಿತಿಷ್ಠತಿ ಪಶ್ಯತಿ .

ಸ್ಯಾತದ್ಭಾವದಶಾಕಾಲೇ ಧನಲಾಭೋ ಮಹತ್ತರಃ .. 57..

